မနုဿကျော်ဝင်း


အမည်ရင်း ဦးကျော်ဝင်းဖြစ်ပြီးကချင်ပြည်နယ် မြစ်ကြီးနားမြို့တွင်ဖွားမြင်သည်။ ရန်ကုန်တက္ကသိုလ်မှမနုဿဗေဒ

ပညာဖြင့် ၀ိဇ္ဇာ (ဂုဏ်ထူး)ဘွဲ့နှင့် မဟာဝိဇ္ဇာဘွဲ့များရရှိခဲ့သည်။ တက္ကသိုလ်ကျောင်းသားဘ၀ကတည်းကစာနယ်ဇင်းများတွင်
အခြားကလောင်အမည်များဖြင့်စာပေများရေးသားခဲ့ပြီး၊ (၁၉၆၉) ခုနှစ်မှစတင်၍ “မနုဿကျော်ဝင်း” ဟူသောကလောင်
အမည်ကိုခံယူခဲ့သည်။ရန်ကုန်တက္ကသိုလ်တွင်နည်းပြဆရာ၊ ထိုနောက်ယဉ်ကျေးမှုဝန်ကြီးဌာနအောက်ရှိဦးစီးဌာနများတွင် 
အငယ်တန်းအရာရှိ၊သုတေသနမှူး၊ ပြတိုက်မှူးကြီး၊ ညွှန်ကြားရေးမှူး၊ ဒုတိယညွှန်ကြားရေးမှူးချုပ် စသည်ဖြင့်ရာထူးတာဝန်
အဆင့်ဆင့်ထမ်းဆောင်ခဲ့ပြီး၊ (၂၀၀၀) ပြည့်နှစ်တွင်အနုပညာဦးစီးဌာန၏ ညွှန်ကြားရေးမှူးချုပ်အဖြစ်တိုးမြှင့်ခန့်ထားခြင်း

ခံခဲ့ရသည်။ (၂၀၀၇) ခုနှစ်တွင်ရှေးဟောင်းသုတေသနဦးစီးဌာန၏ ညွှန်ကြားရေးမှူးချုပ်အဆင့်ဖြင့်ဝန်ထမ်းဘ၀မှသက်ပြည့်
အငြိမ်းစားယူခဲ့သည်။ ၀န်ထမ်းဘ၀တွင် “၀န်ထမ်းကောင်း”၊စီမံထူးချွန် (ဒုတိယဆင့်)နှင့် စီမံထူးချွန် (ပထမဆင့်)ဘွဲ့ထူး
ဂုဏ်ထူးများချီးမြှင့်ခြင်းခံခဲ့ရသည်။ 



ယနေ့အထိဆောင်းပါး၊ ၀တ္ထုတိုရှည်နှင့်သုတေသနစာတမ်းများစုစုပေါင်း (၁၀၀၀) ခန့်ရေးသားခဲ့သည်။ လုံးချင်း

ဝတ္ထုရှည်နှင့်သုတေသနကျမ်းစာအုပ် (၆) အုပ်ရေးသားပုံနှိပ်ထုတ်ဝေခဲ့သည်။ (၁၉၇၃) ခုနှစ်တွင် “အခြေခံရှေးဟောင်း
သုတေသနပညာ” စာမူတွင်စာပေဗိမာန်သုတပဒေသာဝိဇ္ဇာဆု (၁၉၇၅) ခုနှစ်တွင်“တက္ကသိုလ်ဘယ်မှာရှိတယ်” စာမူဖြင့်
စာပေဗိမာန်ဝတ္ထုရှည်ဆု၊ (၁၉၇၇) ခုနှစ်တွင် “ နောက်အော်နာဂ” စာအုပ်ဖြင့်အမျိုးသားစာပေဆု၊ (၁၉၇၉) ခုနှစ်တွင် “ခရီး
ကြမ်းကြမ်းဓလေ့ဆန်းဆန်း” စာမူဖြင့်စာပေဗိမာန်စာပဒေသာဆု၊ (၁၉၉၅) ခုနှစ်တွင် “ အိုးခြမ်းပဲ့များသက်သေထား” စာမူ

ဖြင့်ပခုက္ကူဦးအုန်းဖေစာပေ၀တ္ထုရှည်ဆုများချီးမြှင့်ခံခဲ့ရသည်။



ဝန်ထမ်းဘ၀တွင်ပညာတော်သင်၊ ယဉ်ကျေးမှုလေ့လာရေး၊ စာတမ်းဖတ်ပွဲ၊ အစည်းအဝေးနှင့်ဆွေးနွေးပွဲများတက်

ရောက်ရန်၊ အမေရိကန်ပြည်ထောင်စု၊ ဂျပန်နိုင်ငံ၊ တရုတ်ပြည်သူ့သမ္မတနိုင်ငံ၊ ကိုလံဘီယာနိုင်ငံ၊ ပြင်သစ်နိုင်ငံ၊ ဖိလစ်ပိုင်
နိုင်ငံ၊ မလေးရှားနိုင်ငံ၊ လာအို၊ စင်္ကာပူနှင့်ကမ္ဗောဒီးယားနိုင်ငံအပါအ၀င်ပြည်ပ(၁၆) နိုင်ငံသို့သွားရောက်ခဲ့ရသည်။



ဝန်ထမ်းဘ၀တွင်မြန်မာ့အသံယဉ်ကျေးမှုအနုပညာအစီအစဉ်မှလည်းကိုယ်တိုင်အကြိမ်ကြိမ်အသံလွှင့်ဟောပြော

ခဲ့ပါသည်။



ယခုအခါ ရန်ကုန်တက္ကသိုလ်မနုဿဗေဒဌာန တွင်ဂုဏ်ထူးဆောင်ပါမောက္ခအဖြစ်ခန့်ထားခြင်းခံရပြီးဘွဲ့လွန်

ဒီပလိုမာနှင့်ပါရဂူဘွဲ့ သင်တန်းများတွင်ပို့ချလျှက်ရှိသည်။ မြန်မာနိုင်ငံစာပေနှင့်စာနယ်ဇင်းအဖွဲ့ ဗဟိုအမှုဆောင်ကော်မတီ

ဝင်၊ အမျိုးသားစာပေဆု နှင့် ပခုက္ကူဦးအုန်းဖေစာပေ ဆုရွေးချယ်ရေးကော်မတီဝင် အဖြစ်လည်း စာပေတာဝန်များကို

ထမ်းဆောင်လျက်ရှိပါသည်။
